
Sazetak:

Autor iznosi svoje stajaliSte o rjeSenju prostornog
problema NUBBiH. Ovaj problem veé¢ dugo i
studiozno analizira, posebno zbog toga $to je bio
autor idejnog rtjeSenja za novi objekat NUBBiH
1979. godine.

Summary:

The author expresses his opinion about solution
of NUL BiH space problem. He has been studiously
analysing this problem for a long time, especially
because he is an author of conceptual design of a
new NUL BiH building from 1979.

1.

U funkcionalnoj organizaciji visoko rangirane
Narodne i univerzitetske biblioteke, kakva je
nophodna Bosni i Hercegovini i Sarajevu, najveca
paznja mora se usmjeriti ka optimalnom rjeSenju tri
osnovne grupacije prostora unutar Biblioteke - 1.
prijemu, obradi i katalogizaciji bibliote¢kog fonda;

2. njegovom deponiranju u odgovarajuéim
skladi$nim prostorima; i 3. velikim, manjim i
specijalnim prostorima namijenjenim koriStenju
knjiZznog fonda u samoj Biblioteci; uz Citav niz
prate¢ih prostora vec¢inom u kontaktnim zonama
osnovnih grupacija.

Doprema knjiga, periodike i novinskih izdanja
svih izdavaca sa teritorije drZave, kamionetima i

kombijima, je svakodnevna i to je norma na osnovu
koje se organizira ukupna prijemna sluzba i
dimenzioniraju neophodni prostori za njen sloZen
posao. Rad na prijemu, privremenom uskladiStenju,
obradi i katalogizaciji knjiZnog fonda je obiman i
odgovoran posao ne malog broja struénog osoblja.
Stalno uskladiStenje knjiznog fonda zahtijeva
prostrane i klimatizirane prostore sa konstantnom
temperaturom i vlazno$¢u zraka, zaStiCene od
direktnog osuncanja i eventualne vlage, podijeljene
po oblastima, te sa najsavremenijim mehaniziranim
unutra$njim transportom knjiga koji skladista
povezuje, s jedne strane sa prijemnom sluzbom, a sa
druge strane sa prostorima Citaonica i centrom za
izdavanje knjiga vanjskim korisnicima usluga
Biblioteke.

Prostori Citaonica obavezno d&ine kompaktan
blok, za sve korisnike biblioteckih usluga
okupljenih oko prostora ili u blizini centralnog
ulaznog hola. Svaka od &itaonica zahtijeva ispravnu
organizaciju prostora, efikasno prirodno i vjestacko
osvjetljenje svih &italadkih mjesta, dovoljnu koli¢inu
zraka po jednom Citaocu putem sistema
klimatizacije ili vjetrenja, izuzetnu zvuénu izolaciju
od vanjske buke, te jednostavan i brz transport
knjiga - od skladiSta do Citaonica i obratno - pomocu
savremenog sistema telelifta ili slino. Grupacija
Citaonica zahtijeva jasan, pregledan, kratak i
mehaniziran unutrasnji promet ditalaca (ukoliko su
ditaonice rasporedene po etazama), vodeci racuna o
prevozu starijih osoba i Citalaca koji koriste
invalidske pokretne stolice, te sigurnosnom sistemu
i mogucnostima brze evakuacije Cditalaca van
objekta.

Centralni ulazni hol oko sebe okuplja centar za
infromacije, katalog i izdavanje knjiga vanjskim
korisnicima Biblioteke, sale za predavanja,
projekcije, muzicke izvedbe ili druga okupljanja iz
programa djelatnosti Biblioteke, manji izlozbeni
prostor i1 antikvarnicu  knjiga,  pravilno
dimenzionirane gardarobe 1 sanitarije, te na
pogodnom mjestu u ukupnoj funkcionalno
organizaciji Biblioteke - i sa posebnim ulazom - ne
mali broj radnih prostora za bitne i prate¢e naucno- -
struéne i organizaciono-administrativne aktivnosti
svake

Navedeno je samo ono $to je najbitnije prilikom
programiranja i projektiranja, izgradnje i opremanja
savremene zgrade Nacionalne biblioteke koja bi
trebala da zadovolji sve veée potrebe Bosne i

Hercegovine, njenih univerziteta i glavnog grada
Sarajeva; narodne biblioteke kao svojevrsnog hrama
bosanskohercegovacke  kulture,  knjiZevnosti,
historije i umjetnosti. Sve re€eno i dosta toga $to je
ostalo postrani, ne zato §to je sporedno jer u
biblioteci visokog rejtinga niSta nije sporedno,
zasnovano je na veoma dobrom i dugogodiSnjem
poznavanju problematike prostorne, funkcionalne i
tehnoloske organizacije biblioteke drzavnog ili
regionalnog znadaja, te obilaska biblioteka sli€nog i
znatno veceg prostorno-funkcionalnog obima nego
§to je to potrebno Sarajevu i Bosni i Hercegovini:
stara i nova Nacionalna biblioteka u Parizu,
biblioteka Univerziteta u Nanteru, nacionalne
biblioteke u Rimu i Berlinu, pokrajinske biblioteke
u Kelnu i Minhenu, nacionalne biblioteke u
Zagrebu, Ljubljani, Skopju i druge.

Skoro redovno, u svakom susretu sa inostranim
bibliotekarima, ¢ula je napomena da je neophodno
voditi raéuna o dogradnji skladiSta knjiga koja, kad-
tad, u razvoju svake biblioteke bude neminovna.

2.

Prije 107 godina - 1896. godine - zavrSena je
izgradnja zgrade Gradske vijeCnice na rubu
usitnjene i slobodno formirane urbane strukture
sarajevske CarSije. Lokaciju za gradnju u obliku
trokuta maksimalno je pokrio objekat javne gradske
funkcije iz ¢ega je i sam dobio trokutni tlocrtni oblik
svih etaza. Uske okolne ulice i jo§ uZi pjeSacki
potezi uz objekat, te visoko podignuta niveleta
prizemlja, doprinijeli su neprijatnom utisku
monumenta ¢iji podrumski prozori nikada nisu bili
privlaéni prolaznicima.

Tom neprijatnom utisku nije pomoglo ni
nastojanje arhitekte Witteka da se u oblikovanju
objekta posluzi dekorativno-plastiénim detaljima
videnim na njegovim putovanjima u Kairo i po
Spaniji. Istina, ostvario je unikatnu reprezentativnu
zgradu u pseudomaurskom stilu u srcu Sarajeva,
stilu koji niti je utemeljen na graditeljskom naslijedu
Bosne niti je bio u duhu evropskih arhitektonskih
stilova tog vremena, stilu koji je tih godina, uz
nekoliko manjih objekata po Bosni, nametnut kao
arhitektonski  izraz  egzotine  austrougarske
pokrajine Bosne i Hercegovine. '

Ovaj urbano-oblikovani nesporazum moZe se
uporediti sa nesporazumom u Rimu - spomenicki
monument kralju Vitoriju Emanuelu, na rubu
zadivljujuéih ostataka rimskog Foruma, ili sa
primjerom nesporazuma u VarSavi - Dom kulture u
socrealistickom maniru kao poklon SSSR-a
bratskom narodu Poljske (1?), koji nije vodio raéuna
ni o buduéem urbanom konceptu VarSave ni o
savremenim arhitektonskim stremljenjima u Evropi
kojoj je Poljska uvijek pripadala. Paradoksalno je,
ali svi ovi urbano-likovni nesporazumi, kao i mnogi
drugi, Cesto su ilustracije tih gradova, od postanskih
razglednica do relevantnih enciklopedija.

Prvi put sam unutrasnjost Vijeénice upoznao
sredinom pete decenije proslog vijeka. Tom
prilikom me impresionirao $esterokutni ulazni hol sa
imperijalnim stepeniStem, visoko podignutom
galerijom po cijelom obodu hola, te zadivljujuéom
visinom koja se zavrSava staklenom kupolom. Izbor
i kvalitet materijala u holu davao je Vije¢nici visoku
likovnu vrijednost kojom se izdvajala od drugih

javnih objekata austrougarskog perioda.




Bila je impresivna i velika dvorana sa
centralnom prostranom lodom iznad ulaznog trijema
i pogledom na pitome mahale koje su silazile niz
obronike Trebevi¢a do same CarSije. Izuzev klasi¢no
organizirane vijecnice za zasjedanje gradskog vijeca
i jo§ par dobro dimenzioniranih prostora na katu,
tlocrti svih ostalih prostora bili su rezultat sukoba
vanjske tlocrtne Seme 1 unutraSnje osnove
osmougaonog hola. Neki od njih i do apsurda.

Sredinom tog desetljeca, u prostore Vijecnice, po
odluci tadasnje republicke vlade, , pocelo je
useljavanje Narodne biblioteke Bosne i Hercegovine
kao privremeno rjeSenje. Ta privremenost, svjedoci
smo, trajala je do tragicne opsade Sarajeva. U
meduvremenu, 1970. godine raspisan je javni
jugoslavenski natjeaj za novu zgradu biblioteke i
od tada sam imao potpuni uvid u sve loSije uvjete u
kojima su radili bibliotekari i stalnom povecanju
knjiznog fonda u potpuno neuslovnoj zgradi
Vijeénice, od podruma do tavana. Uz sve to, bio
sam svjedok nerjeSivog problema ocuvanja
deponovane grade usljed nedostatka sistema
klimatizacije, te nemogucnosti rjeSenja transporta
knjiga unutar biblioteke, sigurnosnih trezora za
izuzetno vrijedan dio knjiznog fonda, savemene
protupoZarne zaStite, brze evakuacije osoblja i
¢italaca, kao i niz drugih mjera zastite u savremenim
bibliotekama visoke kategorije.

S vremena na vrijeme nade u bolje dane za
Narodnu biblioteku BiH podgrijavane su dodjelama
raznih lokacija za novu zgradu, izradama idejnih
projekata i arhitektonskih koncepcija savremene,
funkcionalne, organizirane i opremljene nove zgrade
biblioteke, po pravilu praéenih posjetama upravo
izgradenim nacionalnim bibliotekama,
optimisti¢kim izjavama odgovornih pojedinaca i
tekstovima u $tampi o boljoj buduénosti sarajevske
-biblioteke.

Nazalost, 1 pored jednog arhitektonsko-
urbanistickog natjecaja i dva ozbiljna projekta za
biblioteku na dvije razlicite lokacije, Bosna i
Hercegovina je, kao jedina bivSa republika ex-
Jugoslavije, ostala bez savremenog objekta
Nacionalne biblioteke. Nisu pomogli ni svi stalni
napori Sest sposobnih, odgovornih i obrazovanih
direktora biblioteke tokom viSe od trideset godina
njihovih mandata, niti zalaganja brojnih osoba iz
miljea kulture i politike, upornih u nastojanju da se
ideja o izgradnji ostvari. Kao odgovori njihovim
upornim nastojanjima ili opravdanja za odlaganja

izgradnje bila su podsjecanja da "... treba Cekati
bolja vremena”, ili "... imate cijelu Vijecnicu", ili
CeS¢e u isprikama da je "... izabrana lokacija
optereCena visokim troSkovima ruSenja postojecih
objekata”. Kako su godine prolazile, pogotovo
tokorn opsade Sarajeva, nisam se mogao oteti dojmu
da je izgradnja Narodne biblioteke Bosne i
Hercegovine godinama na taj nadin namjerno i

“organizirano opstruirana.

3.

I danas stojim iza rije¢i koje sam, na dan kada je
gorjela Vijeénica / Narodna biblioteka Bosne i
Hercegovine, zapisao u svom dnevniku "Arhitekt i
barbari" (Izdava¢: Medunarodni centar za mir, 1995.
godina). Nisam promjenio ni svoj odnos prema
Vijecénici kao izuzetnom arhitektonskom reperu u
slojevitom graditeljstvu Sarajeva, prepoznatljivom,
unikatnom i impresivnom reprezentantu u 500-
godi$njem razvoju urbane i arhitektonske misli na
nasem tlu. Zato je veoma znacajno za Sarajevo i
Bosnu i Hercegovinu obnoviti Vijeénicu bez pomisli
na izmjenu njenog prvobitnog likovnog izraza ili
funkcionalne Seme njenih tlocrta i presjeka. Jasno
imajuéi na umu, od starta obnove pa nadalje, da
Vijeénica nikada nije bila rjeSenje za funkcionalnu
organizaciju Nacionalne biblioteke, a pogotovo to
ne moze biti u danaSnjem vremenu izuzetno
sloZzenih zahtijeva savremenog bibliotekarstva,
nabrojanih u poglavlju 1. ovog teksta, i visokih
normativa koje mora zadovoljiti svaka nacionalna
biblioteka da bi se ravnopravno ukljucila u mrezu
znadajnih evropskih biblioteka.

Cesto dobronamjerno nastojanje predstavnika
vlasti i kulture, od rata naovamo, da se obnova
zgrade Vijenice ralizira kao obnova institucije
Narodne biblioteke Bosne i Hercegovine, zasniva se
na iluziji bez pokri¢a, ili naivnosti po kojoj bi
UNESCO bio glavni donator njenog obnavljanja. To
je, istovremeno, i svjesno pristajanje, ili nesvjesno
usljed nedovoljnog poznavanja problematike
savremenog bibliotekarstva na nivou nacionalne
biblioteke, na ponovnu privremenost iz 50-ih godina
u veé poluvjekovnom problemu smjeStaja
biblioteke. Istovremeno, to je raCunica koja
proizilazi iz naSeg mudrijaSkog ponaSanja u maniru
Jednim udarcem dvije muhe. Dakle, i Vijeénica i
Nacionalna biblioteka. Pri takvoj kalkulaciji o
donatorima koji bi se upustili u veoma brzu, skupu i
rizicnu  rekonstrukciju 1 obnovu  Vijeénice
zaboravljaju se ve¢ dokazana sporost donatora u

obnovi Starog mosta u Mostaru, nasi apeli za pomo¢
u izgradnji Memorijalnog centra u Potocarima, ili od
nekog obecanu izgradnju koncertne dvorane na
Marijindvoru. Ukoliko bi se, kojom slucajem,
rezultati napora oko donacije zavrSili pozitivno,
dobili bismo obnovljenu Vijeénici, ali i Nacionalnu
biblioteku Bosne i Hercegovine, ponovo nasilno
uguranu u apsolutno neuslovne prostore, i tako
improvizirano stanje za dugi vremenski period bilo
bi prepuSteno osoblju bibliotecke i njenim
korisnicima. Po drugi put u njenoj relativno kratkoj
historiji!?

Nazalost, potrebno je ¢esto ponavljati istine da bi
one stekle pravo gradanstva medu osobama koje se,
oéito je, ne mogu pohvaliti da su ba§ o svemu iz
domena savremenog bibliotekarstva informirane,
bez obzira na njihov drustveni polozaj koji je u
sustini privremen. Zato nije na odmet podsjecanje
da je Bibliotheque nationale de France preselila u
novu zgradu i napustila skoro trovjekovni krov pod
kojim viSe nije mogla sa uspjehom i odgovornoscu
ispuniti sve izraZenije potrebe francuske kulture,
nauke, knjiZevnosti, filozofije,  povijesti,
arheologije, geografije, muzike, filma i drugog u
neuslovno opremeljenim prostorima, nepovoljnim
uslovima rada i istraZivanja, sa nedovoljnom
brzinom wuvida u traZzene knjige, prirucnike,
informacije i sli¢no.

U manjem obimu, ali iz istih razloga, Nacionalna
i sveuciliSna knjiznica u Zagrebu godine 1995.
uselila se u novu, savremeno opremljenu zgradu,
napustajudi raniju zgradu Nacionalne i sveuciliSne
knjiznice namjenski izgradene prije samo osam
desetljeca - godine 1913.

Bilo bi zaista neprimjereno da bilo ko ovaj tekst
protumadi kao moje protivljenje rekonstrukciji i
obnovi Vijeénice. Zgradu je potrebno obnovom
vratiti u prijasnje originalno prostorno i oblikovno
stanje, a pri tome rekonstrukcijom u potpunosti
postivati njene ranije vanjske i unutrainje
dekorativno-plasti¢ne detalje i izvesti ih u
materijalima originala. U obnovoljenu zgradu
Vijeénice moguée je smjestiti jednu ili viSe
funkcionalnih cjelina ¢&iji je znaCaj adekvatan
znaaju  objekta -  najlogi€nije,  prostore
gradonadelnika i uprave grada - ali samo ne funkciju
Narodne i univerzitetske biblioteke Bosne i
Hercegovine. To bi bilo u interesu sigurnosti i
otuvanja dragocjenog i obimnog nivoa organizacije
profesionalnog, nauénog i struénog rada, te u
interesu oCuvanja obnovljene zgrade Vijeénice kao
izuzetnog spoemnika graditeljskog naslijeda i
kulture unutar burne  bosanskohercegovacke
historije.

